
Proposta GALICIENCIA_2023 

 
1 

1. TÍTULO DO PROXECTO: DRONS EFICIENTES 

2. DATOS PERSOAIS 

Participante 1: Xiana Rodríguez Borrajo 

Participante 2: Estela Vasalo Cid 

IES de Allariz 

3. RESUMO DA PROPOSTA 

No mundo da aviación actualmente existen moitos campos. Un deles son os drons, que aos poucos 

foron aumentando as súas funcións e instalándose nas nosas vidas. Con todo teñen unha batería 

pouco duradeira, é dicir, que o tempo de voo para moitos deles é escaso. 

Estas baterías son cargadas con electricidade. A nosa proposta consiste nunha maneira eficiente 

de cargar o dron e aumentar o seu tempo de voo. Para iso queremos probar se é viable o uso de 

enerxías renovables (neste caso a solar) nos desprazamentos con drons para así reducir o impacto 

medio ambiental e tamén aumentar o tempo de voo e distancia ao estar a producir enerxía ao 

mesmo tempo. 

4. INTRODUCIÓN 

O noso traballo baséase nunha maneira ecolóxica de recargar as baterías dos drons. Nun principio 

o noso único obxectivo era recargar as baterías de maneira eficiente pero a medida que 

avanzabamos no proxecto démonos conta que outro obxectivo que podiamos cumprir era aumentar 

o seu tempo de voo. Pareceunos interesante este tema xa que aprendemos acerca da energía solar 

e os seus múltiples beneficios. E cun pouco de imaxinación pódense facer pequenos avances. 

5. PROPÓSITO DO TRABALLO 

O noso propósito baseábase en facer funcionar un dron de maneira eficiente e ecolóxica. Para isto 

usamos placas solares. Realizamos varias probas e non sempre obtivemos o resultado esperado. 

Finalmente demos cunha solución para o noso problema e o materias restante puidémolo volver 

utilizar. 

6. ESTUDO DA ESTADO DA ARTE 

Utilizamos elementos tecnolóxicos como pode ser un dron ou unhas placas solares. A nosa idea 

xurdiu de que viamos moitos drons pero acabábaselles a batería moi rápido, e isto facía que a xente 

tivese que cargar o dron mediante corrente eléctrica. Cando avanzabamos no proxecto démonos 

conta de que podiamos aumentar o tempo de voo. Estes foron os nosos obxectivos e consideramos 

que os cumprimos. 

7. HIPÓTESE 

Tiñamos múltiples solucións. A primeira baseábase en colocar 4 placas solares encima do dron. A 

nosa hipótese foi acertada xa que a medida que colocabamos as placas viamos que non serviría 

como solución final debido ao peso das placas. A segunda solución foi colocar dúas placas nos 

soportes do dron e un regulador, e quitar a cámara do dron para alixeirar un pouco o peso. A nosa 

hipótese neste caso foi errónea xa que pensabamos que esta sería a solución final pero ao realizar 

o experimento o regulador non detectaba as placas, por tanto non cumpría a súa función e esta idea 

quedou descartada. A nosa última solución e final foi colocar dúas placas sen regulador, conectalas 

directamente coa batería, e quitando a cámara para que non haxa pesos innecesarios. Ao poñer as 

2 placas solares nos soportes alixeiramos o peso das outras 2, comprobamos a carga da batería e 

era de 2,4 V transcorridos aproximadamente 45 minutos de conectar as 2 placas era de 2’8 V. 

Anteriormente coas 4 placas a carga chegounos a 3,1 V. Pero tivemos que sacrificar esa ganancia 

de voltaxe a favor da redución de peso. Na entrada da placa instalamos un diodo para que cando 

non cargue, a corrente non circule en sentido contrario. Aínda que máis tarde decidimos retirala xa 

que no manual das placas dicía que estás xa traían un instalado. Anteriormente o tempo de voo 

cunha batería era de aproximadamente uns 4 minutos. Con estas modificacións conseguimos uns 

30 segundos extra. 

Figuras 1 a 6. Bosquexos da proposta e imaxes do dron 

8. MATERIAIS E MÉTODOS 

Os materiais utilizados para este proxecto foron: un dron (foi o material principal utilizado neste 

proxecto), placas solares (foron o elemento principal co que experimentamos), o mando de dron 

(usámolo para poder controlar o dron), o regulador (usámolo nunha proba que terminou sendo 

errónea) e as baterías do dron (para poder recargar o dron e poder facer o experimento). 

Tamén usamos unhas cantas ferramentas como unha chave de parafusos, unha pistola de silicona, 

un multímetro e cinta illante. Estas ferramentas axudáronnos coa realización do proxecto . 

O noso proxecto comezou cun problema o cal tiñamos que resolver, buscamos varias solucións (as 

cales explicamos no apartado de “Hipótese”), realizamos bosquexos sobre estas ideas e logo 

diferentes probas acerca destes bosquexos. Finalmente atopamos unha solución efectiva e que 

cumpría coas nosas características   

Figura 7. Materiais usados 

9. RESULTADOS 

Realizamos varias probas (xa mencionadas anteriormente) e conseguimos o noso obxectivo que 

era facer que as baterías dun dron cargásense mediante enerxía solar e o tempo de voo do dron 

aumentase. O único que non puidemos lograr no noso proxecto é asegurarnos de que as baterías 

non sufrisen unha sobrecarga xa que non están en venda reguladores para unhas placas tan 

pequenas. Por tanto en días de moito sol o noso dron podería sufrir unha sobrecarga. Consideramos 

que é un gran avance xa que ata o de agora nunca se usou a enerxía solar para cargar drons. 

10. CONCLUSIÓNS 

Con este proxecto concluímos que existe unha maneira de cargar os drons mediante enerxía solar 

que é máis eficiente e económica que a eléctrica e desta maneira podemos aumentar o tempo de 

voo xa que pode cargar mentres está a voar. Tamén as dúas placas que retiramos da primeira idea 

errónea que realizamos servíronnos para cargar unhas baterías mentres non as usamos. Desta 

maneira cando estamos a utilizar unha no dron o resto estaríanse a cargar grazas ás placas 

restantes.        

